
HUDUDLAR IQTISODIY 
XAVFSIZLIGINI TA’MINLASHDA 
SOLIQ SALOHIYATINI 
OSHIRISHNING NAZARIY 
JIHATLARI
E. N. Raximov
PhD, Toshkent davlat iqtisodiyot universiteti dotsenti

Annotatsiуa: Maqolada hududlarning iqtisodiy xavfsizligini ta’minlashda soliq salohiyatini oshirishning nazariy jihatlari yori-
tilgan. Iqtisodiy xavfsizlik va soliq salohiyatiga oid ilmiy tadqiqotlar natijalari o‘z aksini topgan. Shuningdek, hududlarning 
cheklangan soliq salohiyati soliq stavkalarining maksimumida, soliqqa tortishda minimal imtiyozlar, ya’ni soliqqa tortish-
ning fiskal funksiyasi ustuvorliklari sharoitida ta’minlanishi yoritilgan. Mavzu bo‘yicha muhim xulosalar va amaliy tavsiyalar 
shakllantirildi.

Kalit so‘zlar: iqtisodiy xavfsizlik, soliq salohiyati, soliq bazasi, soliq tushumlari, yalpi hududiy mahsulot, moliyaviy salo-
hiyat, byudjet-soliq salohiyati, hududiy soliq salohiyati, soliq tizimi.
Abstraсt: The article discusses the theoretical aspects of increasing the economic security of regions. The results of sci-
entific research on economic security and tax potential are reflected. It is also explained that the limited tax capabilities 
of the regions are ensured in the field of tax collection, minimal benefits for tax collection, that is, within the framework of 
the functional function of tax collection. Important conclusions and practical recommendations were drawn on the topic.

Keу words: economic security, tax potential, tax base, tax revenues, gross regional product, financial potential, fiscal 
potential, tax potential of the region, tax system.
Аннотация: В статье рассмотрены теоретические аспекты повышения экономической безопасности регионов. 
Отражены результаты научных исследований по вопросам экономической безопасности и налогового потен-
циала. Также поясняется, что ограниченность налоговых возможностей регионов обеспечивается в сфере сбора 
налогов, минимальных льгот по сбору налогов, то есть в рамках функциональной функции сбора налогов. По теме 
были сформированы важные выводы и практические рекомендации.

Ключевые слова: экономическая безопасность, налоговый потенциал, налоговая база, налоговые поступления, 
валовой региональный продукт, финансовый потенциал, бюджетно-налоговый потенциал, налоговый потенциал 
региона, налоговая система.

K I R I S H 
Har bir mamlakat va uning hududlaridagi ijtimoiy-iqtisodiy rivojlanish holati respublika va mahalliy byudjet 

daromadalarining asosiy qismini tashkil etuvchi soliqlar tushumiga bog‘liqdir. Bu borada soliq bazasi, mamlakat 
byudjet tizimining barcha darajalaridagi soliq tushumlarining dinamikasi asosida shakllangan soliq salohiyatidan 
samarali foydalanish muhim o‘rin egallaydi. Bu jarayonda, albatta, soliqlarni rejalashtirish va soliq tushumlarini 
prognozlashtirishning maqbul tizimlaridan foydalanish, shu jumladan salohiyatli daromadlar darajasi haqidagi 
ma’lumotlarni yaratish muhimdir.

Yuqoridagi fikrlardan kelib chiqqan holda aytish mumkinki, hududlarning iqtisodiy-ijtimoiy rivojlanish dara-
jasiga bevosita ta’sir etuvchi omil- hududlarning soliq salohiyati va uni oshirishdir. Shu sababli, mazkur tush-
uncha, ya’ni “soliq salohiyati” kategoriyasining nazariy mazmun-mohiyatini ko‘rib o‘tishni maqsadga muvofiq 
deb hisoblaymiz.

M A V Z U G A  O I D  A D A B I Y O T L A R  T A H L I L I 
Soliq tushumlarini prognoz qilish metodologiyasini takomillashtirish yo‘nalishida tadqiqot olib borgan 

respublikamiz iqtisodchi olimlaridan S.Xudoyqulov tomonidan berilgan ta’rifga ko‘ra, “soliq salohiyati – milliy 
xo‘jalik, hududlar, yuridik va jismoniy shaxs sifatida soliq majburiyati yuklatilgan shaxslarning davlatning byud-
jet-soliq siyosati doirasida hamda amaldagi soliq qonunchiligi bo‘yicha o‘zlariga yuklatilgan soliq majburiyatini 
to‘lash imkoniyati, shuningdek, davlat tomonidan soliqlarning adolatlilik tamoyili buzilmagan holda byudjetga 

Smaksimal darajada soliqlarni jalb etish mumkin bo‘lgan imkoniyatdir”. Bundan tashqari, olim o‘z qarashlarida 

soliq salohiyati va davlat byudjetini o‘zaro bir-biriga aloqador deb hisoblab, hududlarning soliq salohiyatini 
oshirish jarayonida davlat byudjetini mexanizm sifatida “barometr” ekanligini ta’kidlaydi (1-rasm).

1-rasm: Soliq salohiyati va byudjet tizimining o‘zaro aloqadorligi

Byudjetlar orqali bir hududdan olingan mablag‘larni investitsiya qilish orqali hududlarning soliq salohiyati 
bo‘yicha o‘zaro tabaqalashuvi chuqurlashishining oldi olinadi. Bundan tashqari, davlat byudjeti soliq salohiya-
tining umumiy va real hajmini ham o‘lchab beradi. Soliq salohiyati va byudjet tizimi o‘rtasidagi o‘zaro nisbat 
va aks ta’sir munosabatlari samaradorligi soliqlarning adolatlilik tamoyilining muvozanat sifatida o‘rnatilishi va 
namoyon bo‘lishidir.

Byudjet daromadlari barqarorligini ta’minlashda hududlar soliq salohiyatini oshirish yo‘nalishlari borasida 
ilmiy izlanishlar olib borgan L.Bozorovaning talqinicha, hudud soliq potensiali – soliq qonunchiligining amal 
qilishi sharoitida tahlil etilayotgan davrdagi soliq, boj to‘lovlarining ehtimol qilinadigan maksimal summasi, shun-
ingdek soliq va bojxona organlarining nazorat ishlari natijalari bo‘yicha qo‘shimcha hisoblangan soliq to‘lovlari 
summalari, ya’ni bu haqiqiy yig‘ilgan soliqlar miqdori bilan byudjet daromadlarini potensial to‘planishining qobili-
yati o‘rtasidagi farqdir.

Mazkur yo‘nalishda, ilmiy izlanishlar olib borgan mahalliy tadqiqotchilardan F.Valixanovning fikricha, soliq 
salohiyatini shakllantirish va baholashda ushbu tushunchani keng va tor ma’noda talqin qilish imkoniyatini 
hisobga olish tavsiya etiladi. Keng ma’noda soliq salohiyati – bu hududning soliqqa tortiladigan resusrlarining 
umumiy miqdoridir. Huquqiy jihatdan qaralganda soliq salohiyati amaldagi qonunchilik doirasida hisoblanishi va 
to‘liq byudjetga undirilishi mumkin bo‘lgan soliqlar va yig‘imlarning miqdorini bildiradi.

Rossiyalik olimlardan A.Simonovning ta’kidlashicha, hududlarning soliq potensiali hududlardagi ishlab 
chiqarish soliyatiga, ya’ni xo‘jalik yurituvchi subyektlarning ishlab chiqarish faoliyati natijalari bilan chambarchas 
bog‘liq hisoblanadi. Bundan tashqari, hududlarning soliq salohiyati mavjud soliq bazasining miqdori, bu borada 
qonuniy jihatdan ro‘yxatdan o‘tkazilgan korxonalar, tadbirkorlik subyektlaridan undiriladigan soliq miqdori 
darajasi, jismoniy shaxslarning daromadlari miqdori, yaratilgan qo‘shimcha qiymat miqdorlari, mavjud mol-
mulklarning amaldagi qiymati hamda hududning tabiiy zaxiralariga ega ekanligi bilan tavsiflanishi maqsadga 
muvofiqdir.

T A D Q I Q O T  M E T O D O L O G I YA S I
Tadqiqot davomida korxonalar bankrotlik risklarini baholash h uchun mavjud modellar tahlili oʻtkazildi unda 

guruhlash, taqqoslama tahlil, statistik tahlil kabi medodlardan foydalanildi.

T A H L I L  V A  N A T I J A L A R 

Xorijlik iqtisodchi olimlardan T.Saprikina va D.Lisitskiy tomonidan bildirilgan mulozalarga asosan, 
hududlarning soliq salohiyati nisbiy tushuncha bo‘ib, u mamlakat hududlarida mavjud undirilishi rejalash-
tirishgan soliqlarning undirilish bo‘yicha mavjud imkoniyatini o‘zida aks etirib, u hududning yoki mamlakatning 
yalpi ichki (hududiy) mahsulot (YAIM/YAHM)ga nisbatan aniqlanishi maqsadga muvofiqdir:

 (1)

bu yerda: SS – soliq salohiyati (potensiali), foizlarda;
SH – umumiy soliqlarning hajmi;
YAHM – yalpi hududiy mahsulot.

Shuningdek, moliya va soliq sohasidagi xorijiy olimlar I. Bernar, J.K. Kolli tomonidan “salohiyat” ta’rifining 
talqini esa ixtiyoridagi mablag‘lar, salohiyatli imkoniyatlar majmuidir, degan ta’rif bilan mos keladi.

Yana bir guruh iqtisodchi olimlarning fikricha, “soliq salohiyati” inglizcha so‘z “tax sarasity” – “soliq qobiliyat-
i”ga mos kelib, ma’lum bir ma’muriy birlik doirasida soliq bazasining davlat, hudud, mahalliy tuzilmalar byudjet 
tizimiga soliq daromadlarini etkazib berish qobiliyati bilan aniqlanadi.

Bundan tashqari, ko‘plab moliviy-iqtisodiy ilmiy adabiyotlarda va rasmiy nashrlarda soliq to‘lovchi subyek-
tlarning fiskal imkoniyatlarini aks ettiruvchi “soliq salohiyati”ga bevosita aloqador bo‘lgan yana ikkita muhim 
tushuncha qo‘llaniladi: soliq bazasi (resurslari) va soliq stavkasi o‘zaro harakatining natijasi hisoblangan “soliq 
bazasi” va “soliq tushumlari” kategoriyalari qo‘llaniladi. Ushbu soliq salohiyati tarkibiga kiruvchi ikki tushunchani 
farqlash zarur. Soliq resurslarini soliq bazasining mavjud darajasi hajmi sifatida qarash ko‘zda tutilsa, soliq 
tushumlari amaldagi soliq tizimi tamoyillari bilan asoslangan soliq daromadlari safarbarlikning ehtimollik dara-
jasini tavsiflaydi (2-rasm).

2-rasm: Iqtisodiy adabiyotlarda hududning “soliq salohiyati” kategoriyasi tarkibi1

Soliq bazasi – soliq solish obyektining qiymat, fizik yoki boshqa xususiyatini ifodalaydi. Soliq bazasi quy-
idagi hollarda tovarlarning (xizmatlarning) O‘zbekiston Respublikasi Davlat soliq qo‘mitasi tomonidan belgil-
angan tartibga muvofiq aniqlanadigan bozor qiymatidan kelib chiqqan holda aniqlanadi:

1) tovarlarni (xizmatlarni) boshqa tovarlarga (xizmatlarga) ayirboshlab realizatsiya qilishda;

2) agar soliq Kodeksining 239-moddasi birinchi qismi 2-bandida yoki ikkinchi qismining 2-bandida bosh-
qacha qoida nazarda tutilmagan bo‘lsa, tovarlarni (xizmatlarni) bepul berishda (ko‘rsatishda);

3) yuridik shaxsning mol-mulkidan soliq Kodeksining 239-moddasi to‘rtinchi qismi 6-bandiga muvofiq 
shaxsiy maqsadlarda foydalanishda.

Soliq tushumi masalalari dolzarbligi iqtisodiy siyosatni amalga oshirishda fiskal va rag‘batlantiruvchi vazi-
falarni o‘zaro mutanosibligini topishdan iborat. Odatda milliy iqtisodiyotda soliq tushumi umumlashgan ko‘rsat-
kich soliq daromadlarini yoki umumlashtirilgan byudjet daromadlarini YAIMga nisbati bilan belgilanadi. Soliq 
tushumini umumlashgan ko‘rsatkichi iqtisodiyotga davlat aralashuvining fiskal darajasini ko‘rsatadi. Demak, 
“soliq salohiyati” kategoriyasi “soliqqa tortiladigan resurslar” va “soliq tushumlari”ga nisbatan ancha kengroq 
tushuncha, chunki salohiyat soliq yig‘ish uchun salohiyat imkoniyatlari va vaziyatlarning to‘liq yig‘indisini aks 
ettiradi.

Hududlarning soliq salohiyati borasidagi nazariy qarashlar davomida olib borilgan tadqiqotlar natijasida 
ma’lum bo‘ldiki, iqtisodchi-olim E.S.Osipova “soliq salohiyati” kategoriyasi mazmunini kengroq yoritish maqsa-
dida ushbu tushunchaga bog‘liq holatlarni tasniflash amaliyotini qo‘llagan. Uning fikriga ko‘ra, soliq salohiyati-
ning o‘zaro bog‘liq tizimi quyidagilarni o‘z ichiga oladi:

● yaratilgan soliqlar – barcha soliqlarning yig‘indisi bo‘yicha hudud territoriyasidagi iqtisodiy subyektlar, 
jismoniy shaxslar tomonidan yaratiladigan “soliq salohiyati”;

● taxmin qilingan soliqlar – respublika subyektlari moliyaviy-iqtisodiy loyihalarini ta’minlash uchun byudjet 
turlari bo‘yicha daromad tushumlarini taqsimlashning amaldagi me’yorlariga asosan hisoblanadigan 
“soliq salohiyati”;

1 Muallif tomonidan ilmiy tadqiqotlar natijasida tuzilgan.

disi sifatida o‘rnatiladigan haqiqiy “soliq salohiyati”;

● nominal soliqlar – amaldagi me’yoriy-qonuniy tartibga solish tizimi va ishlab chiqarish moliviy resurslar-
idan maksimal foydalanish sharoitida yaratilgan” soliq salohiyati”.

Yuqoridagilar asosidagi mantiqiy fikrlash shuni ko‘rsatdiki, “moliyaviy salohiyat → byudjet-soliq salohiyati→ 
soliq salohiyati” tizim soliq salohiyatining tuzilmaviy tizimini tavsiflaydi.

Muallif fikricha, olib borilgan ilmiy-tadqiqotlar doirasida fikrlarni umumlashtirib hududiy soliq salohiyatining 
turlarini quyidagicha ifodalash mumkin:

* YAHM – Yalpi hududiy mahsulot
3-rasm: Hududiy soliq salohiyatining turlari2

2 Muallif tomonidan ilmiy tadqiqotlar natijasida tuzilgan.

Yuqoridagi rasmdagi e’tiborli jihatlardan biri, hududning cheklangan soliq salohiyati soliq stavkalarining 
maksimumida, soliqqa tortishda minimal imtiyozlar, ya’ni soliqqa tortish fiskal funksiyasi ustuvorliklari sharoitida 
ta’minlanadi.

Soliq salohiyatini aniqlashga qaratilgan yondashuvlarni umumlashtirib, bu tushunchani turli nuqtai 
nazarlardan ko‘rib chiqish mumkin degan xulosa qilish mumkin, ya’ni:

● soliq bazasini soliq salohiyatini aniqlashda vakolatli organlarning turli darajalari (respublika, hududiy va 
mahalliy) vakolatlari nuqtai nazaridan;

● byudjetning turli darajalariga soliq to‘lovlarining haqiqiy tushumlari nuqtai nazaridan;
● hududni ijtimoiy-iqtisodiy rivojlanishi uchun soliqlarni shakllantirish va ishlatilishiga ko‘ra yalpi imkoni-

yatlar nuqtai nazaridan.
Iqtisodiy munosabatlarni rivojlanishining zamonaviy bosqichida soliq salohiyatini shakllantirishning xususi-

yatlari byudjetlararo munosabatlarning mazmuni, soliq instrumentlarining mavjud tizimi, soliq qonunchiligining 
holati bilan asoslanadi. Amaldagi soliq qonunchiligi va byudjetlararo munosabatlarning vujudga kelgan tizimi 
hudud byudjetining daromad bazasi ko‘rsatkichlarini o‘rnatishda hudud imkoniyatlarini sezilarli darajada cheg-
aralaydi va soliq siyosatining yo‘naltirilganligini oldindan aniqlaydi.

Yuqoridagi chizmaga muvofiq, nazariy jihatdan hududning soliq resurslarini to‘plash instrumentlari va 
yo‘llarini hudud soliq salohiyatini shakllantirish mexanizmi sifatida ko‘rish mumkin.

X U L O S A  V A  T A K L I F L A R 

Ko‘rib o‘tilganlarni inobatga olib, bizning nuqtai nazarimizga ko‘ra, soliq salohiyatini shakllantirish jaray-
onini ta’minlovchi soliq tizimining uchta tuzilmaviy ko‘rsatkichlari mavjud bo‘lib, ularning o‘zgarishi hudud byud-
jetining imkoniyatlari hisoblangan soliq daromadlari miqdorini o‘zgartirishga bevosita ta’sir etadi. (4-rasm)

4-rasm: Soliq tizimining tuzilmaviy ko‘rsatkichlari3

3 Muallif tomonidan ilmiy tadqiqotlar natijasida tuzilgan.

nashchilarining faollik darajasi, me’yoriy-huquqiy bazaning egiluvchanligi bilan tavsiflanuvchi soliq tizimining 
rivojlanish darajasi hisoblanadi. Ushbu ko‘rsatkchilar tizimi soliq salohiyatini aniqlashda bevosita ta’sir etadi.

Shuningdek, ikkinchi yirik guruh ko‘rsatkichlari davlat byudjet mablag‘larini shakllantirish zahiralari va 
xarajat qilishning ustuvorliklari direktiv shaklda o‘rnatilishini va taqchillikni moliyalashtirish manbalari, muvofiqlik 
tamoyiliga hamda nomuvofiqlikning ehtimoliy chegaralarini hisobga olgan holda byudjetlararo munosa-
batlarning tizimini nazarda tutadi. Bunda soliq tizimi darajalari o‘rtasidagi o‘zaro bog‘liqliklarni amalga oshirish 
mexanizmi, ko‘p tomonlama o‘zaro bog‘liqliklar sharoitida soliq munosabatlarini hayotga tadbiq etishning 
muayyan qonuniyatini ochib beradigan “fiskal federalizm” muhim o‘rin tutadi. Bu o‘z navbatida byudjetlararo 
munosabatlarda hududlar bo‘yicha tegishli tashkilotlarning soliq vakolatlarini chegaralashning prinsipial asosi 
quyidagilarni nazarda tutadi: yagona asosda soliq tizimi darajalari o‘rtasida daromad vakolatlari bo‘limining 
doimiyligi; biriktirilgan vakolatlarining natijaviyligini ta’minlash maqsadida ulardan natijaviy foydalanish uchun 
har qanday darajadagi byudjetning o‘z daromadlarini etarliligi, shu jumladan hududlar darajasida soliq ta’mi-
notidagi nomutanosibliklarni pasaytirish; soliq vakolatlari simmetrik ravishda moliya va soliq tizimini shakllant-
irish sharoitida iqtisodiyotni davlat tomonidan tartibga solish uchun etarli darajaga bo‘lishi lozim; hududiy soliq 
vakolatlari kapital, tovar va xizmatlar migratsiyasini cheklash imkoniniyatiga ega bo‘lmasligi hamda bundan 
tashqari makrohudud ichida soliq yukini “eksport qilish”ga ruxsat bermaslik; har qanday darajadagi hokimlik 
organlari respublika qonunchiligida belgilangan tartibda soliq sohasidagi vakolatlarini, shuningdek daromad 
manbalari taqsomotini quyi organlariga berish; soliq sohasidagi vakolatlarning tabaqalashuvi gorizontal emas, 
vertikal yo‘nalishga ega bo‘lishi lozim.

Ushbu shartlar soliq munosabatlarining barcha qatnashchilari manfaatlarini muvofiqlashtirishga yo‘nalti-
rilgan soliqlarni markazlashtirishsiz jarayonlarini amalga oshirish zaruriyatini ko‘zda tutadi.

Uchinchi ko‘rsaktichlar tarmog‘i o‘zida soliq nazorati borasidagi yo‘nalishlarni, soliq ma’muriyatchiligining 
samaradorlik ko‘rsatkichlarini, soliq yukining nominal va real holatini, soliqlarni rejalashtirish va prognozlash 
borasidagi ko‘rsatkichlar hamda ularning sifat parametrlarini o‘zida jamlaydi.

Shunday qilib, hududiy soliq salohiyati moliyaviy-iqtisodiy kategoriya sifatida muayyan hududning maqsadli 
soliq tizimi va soliq bilan tartibga solish mexanizmining qodirligini tavsiflaydi.

Yuqoridagilar asosida aytish mumkinki, hududiy soliq salohiyati – bu hududlardagi byudjetlararo munosa-
batlarni amalga oshirish sharoitida hududda soliqlarning to‘planish darjasini miqdoriy o‘lchovlarda aks ettirish 
ko‘rsatkichlari majmuidir.

